
Pou Piblikasyon Imedya: 03/05/2023 GOUVENE KATHY HOCHUL

GOUVENE HOCHUL ANONSE NOUVO LIY TRANSMISYON POU POTE ENEJI
PWOP NAN QUEENS

Engéjizasyon liy transmisyon Rainey-a-Corona a pémet retrét santral elektrik pou
gwo demann ki pi sal yo nan Queens

Diminye emisyon gaz a efe sé ak polisyon |é a

Gouveneé Kathy Hochul te anonse jodi a nouvo liy transmisyon Con Edison Rainey rive
Corona a te enejize epi pral sipote fyabilite kontinyél rezo a, ki gen ladan fémti nan 1 me
yon santral elektrik Astoria avék gaz fosil ke NRG Energy posede. Liy transmisyon dis
kilomet ki soti nan sou-estasyon Rainey 345 kV pou rive nan yon estasyon 138 kV nan
Astoria kapab pote 300 megawat, oswa ase elektrisite pou 240,000 kay ki gen gwose
mwayen. Femti santral la pral redwi emisyon kabon ak ko-polyan yo epi fe eta a avanse
yon pa pi pre pou atenn objektif li nan Lwa sou Lidechip Klimatik ak Pwoteksyon
Kominoté a.

"Pandan n ap kontinye efd nou pou konbat chanjman klimatik la, amelyore sistem
transmisyon New York pou founi eneji pwop atraveé eta a se yon gwo

priyorite", Gouvene Hochul te deklare. "Avek nouvo liy transmisyon enpotan sa a, n ap
amelyore ak modenize rezo elektrik Vil New York la epi n ap pémeét devlopman eneji
renouvlab kontinyel".

Liy transmisyon 275 milyon dola a se youn nan twa ke Con Edison te kbmanse bati an
2021 pou sipote retret santral elektrik gaz fosil yo nan vil la, tankou pwojé Rainey a

Corona, pwoje Gowanus a Greenwood ak pwojé Goethals a Fox Hills. Pwoje sa yo, ke
yo rele kolektivman pwoje Vil Pwop ak Fyab (Reliable Clean City), yo sou wout pou yo
fini an 2025 epi yo pral ajoute 900 megawat kapasite transmisyon atrave Vil New York.

Lé twa liy transmisyon yo fini, santral elektrik pou gwo demann (peaker) sa yo pral pran
retret: Con Edison 59th Street GT1 (17.1MW) ak 74th Street GT inite 1&2 (37MW) nan
Manhattan; Inite 5 Hudson Ave Con Edison (16.3MW) nan Vinegar Hill, Brooklyn; inite
Helix Ravenswood 1,10 & 11 (68.6MW) nan Long Island City, Queens; NRG Astoria GT
yo (528MW) nan Astoria, Queens (femen 1 me); ak inite NRG Arthur Kill GT1 (20MW)
nan Staten Island.



Prezidan Komisyon an, Rory M. Christian, te deklare, "Eta New York nan mitan yon
chanjman fondamantal nan jenerasyon ak livrezon elektrisite. Priyorite nou se asire
sous renouvlab, pwop yo entegre nan rezo a pandan y ap elimine sous polisyon yo.
Etandone reyalite sa a, nou espere ajou ak modifikasyon nan enfrastrikti transmisyon
sevis piblik yo pral akomode sous elektrisite ki pi pwop yo pandan y ap asire fyabilite.
Sa yo se chanjman ki nesesé anpil, ki byenvini ki pral amelyore tout lavi nou pou vin pi
bon".

Prezidan ak Direkté Egzekitif Jeneral Con Edison, Tim Cawley, te deklare, "Jodi a
make yon etap enpotan nan founi enfrastrikti pou bay kliyan nou yo enéji pwop ak fyab
pandan | ap peémet femti santral pou gwo demann ki pa efikas, ki boule gaz fosil yo. Jan
nou fe sa klé nan Angajman pou Eneji Pwop nou an, nou se gwo sipote objektif klimatik
New York yo epi nou pran angajman pou konstwi yon rezo ki kapab transpote 100
pousan enéji pwop jiska 2040. Mwen vile remésye Gouvene Hochul ak Prezidan
Christian pou lidéchip yo sou pwoblém enpotan sa a ansanm ak fanm ak gason ki
devwe nan Con Edison pou konplete pwoje enpotan sa a alé ak selon bidjé a".

Pwoje yo nesese pou fyabilite an 2023 ak 2025 ak pou adrese defisyans nan de nan
zon chaj transmisyon Con Edison yo akoz retrét oswa endisponibilite santral elektrik ki
pi ansyen, plis polye Ié ki jenere kouran lé demann pou elektrisite

ogmante. Ogmantasyon nan kantite eneji sa a se pral enéji pwop pandan eta a ajoute
nan potfey jenerasyon renouvlab li, ki gen ladan 9,000 megawat enéji ewolyen ke Lwa
sou Klima a egzije jiska 2035. Travay nan Queens lan reprezante 275 milyon dola nan
800 milyon dola Con Edison ap envesti han pwoje sa yo.

An jeneral, tibin ki degaje konbisyon ki gen sik senp yo (ke yo rele peaker oswa inite
pou reponn a gwo demann yo) itilize sélman pou satisfé gwo demann elektrik pandan
ete a, ki se nomalman pi move peryod kalite le a. An 2019, Depatman Konsévasyon
Anviwonman Eta New York la te adopte régleman ki egzije santral pou gwo demann yo
konfome yo ak regleman ki limite oksid nitwojén admisib (NOx) pandan sezon ozon lan;
epi si santral sa yo pa ka konfome yo, yo dwe pran retrét oswa fe yo pa disponib pou
operasyon pandan sezon ozon lan. Santral NRG Energy te femen 1 me pou konfome |
ak regleman yo te adopte.

Retret inite jenerasyon pou gwo demann ki alimante ak gaz fosil nan sid eta a san
ajoute okenn nouvo santral elektrik ki alimante ak gaz fosil se yon etap enpotan pou
reyalize avni enéji pwop New York. Retrét inite pou gwo demann yo, ki sitiye nan
kominote jistis anviwonmantal yo oswa toupre yo, pral pote amelyorasyon akoutém nan
kalite 16 a nan kominote sa yo nan pi move jou kalite & a. Pwojé yo pral louvri chemen
tou pou livrezon jenerasyon renouvlab nan no eta a ak ewolyen nan pi gwo
konsantrasyon popilasyon ak demann engji nan eta a.

Prezidan New York League of Conservation Voters, Julie Tighe, te deklare, "Nou
bezwen enéji renouvlab fyab plis pase jamé amezi Nouyoke yo ap elektrifye bilding yo
epi adopte veyikil elektrik yo. Pandan ke New York ap pran mezi pou jenere ase engji
pwop pou founi eta a an ako ak delé Lwa sou Lidechip Klimatik ak Pwoteksyon

Kominoté (CLCPA) a, Vil New York bezwen plis kapasite transmisyon pou pote engji
renouvlab soti andeyo vil la pou ale nan kay ak biznis nou yo. Con Edison rekonet ke
chanjman klimatik se yon reyalite difisil epi nou bezwen aksyon radikal pou kenbe vil
nou an ak planet nou an sekirite epi dirab".

Direkté Egzekitif Alyans Jistis Anviwonmantal Vil New York (New York City
Environmental Justice Alliance) la, Eddie Bautista, te deklare, "NYC-EJA te yon
defanse fem kont re-pemisyon NRG Astoria ak anpil santral elektrik pou gwo demann
yo. Avek plis pase yon douzen jeneratris a gaz fosil k ap polye toujou zon nan, nou
optimis ke nouvo liy transmisyon Con Edison lan ka diminye demann pou santral
elektrik sa yo fonksyone epi vin yon premye etap nan yon tranzisyon ki nesese ak jis
pou Queens. Nou rekonesan pou eta a paske | konsantre sou amelyore livrezon ak
fyabilite eneji pwop pou ede nou reyalize obligasyon Lwa sou Klima New York la".

Prezidan Local 1-2, James Shillitto, te deklare, "Nou fyé pou nou sipote
amelyorasyon sistem nan ki pral asire kouran pwop ki fyab pou vil nou an ki gen yon
mendév pwofesyonel devwe tankou moun ki fome Local 1-2 nan Utility Workers of
America. Manm nou yo fye deske pou yo aplike konpetans, talan, ak konesans yo pou
asire rejyon nou an rete an sekirite epi dirab".

Christopher Erikson, Direkté Komeésyal IBEW Local 3, te deklare, "Jenerasyon
Nouyokeé yo pral jwi yon anviwonman ki pi pwop ak yon sevis fyab kontinyél, gras ak
travay gwo mendév sendika Con Edison nan pwoje sa a. Manm nou yo ap tann ak
enpasyans ak fyete achévman pwojée Vil Pwop ak Fyab la nan Brooklyn ak Staten
Island, ki pral make |0t etap nan direksyon pou yon avni ki gen leé pwop ak bon sante
piblik, sitou pou moun ki nan kominote ki defavorize yo".

i

Lot nouvél disponib sou sit www.governor.ny.gov
Eta New York | Chanm Egzekitif | press.office@exec.ny.gov | 518.474.8418

ANILE ENSKRIPSYON OU



https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CGlenys.Rivas2%40otda.ny.gov%7C3df13fa5b7e64d7b875708db4bf0e53f%7Cf46cb8ea79004d108ceb80e8c1c81ee7%7C0%7C0%7C638187270233080245%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=GjcIfwrkLeC7XsM5dJf6rvBY9%2Fx0lKTvUW7iL2IZXGs%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES88B5FEDE1EF423F3852589A400584C1D00000000000000000000000000000000&data=05%7C01%7CGlenys.Rivas2%40otda.ny.gov%7C3df13fa5b7e64d7b875708db4bf0e53f%7Cf46cb8ea79004d108ceb80e8c1c81ee7%7C0%7C0%7C638187270233080245%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=IrsWwCnbOQztkBD4nOQGL%2Fbsv6aukvNcJ%2BqCVgEo%2FGs%3D&reserved=0

